
7. கும்பகோணம். 

(வரலாற்றுப் பேரவைகளுக்கும், கல்லூரிகளுக்கும், சரித்திர சம்மந்தமான 

ஆராய்ச்சிக் ee DRO, நூலகங்களுக்கும் இந்நூல் இலவசமாக அளிக்கப்படுகிறது.]. 

1976- -ஆம் ண்டு டிசம்பர் மாதத்தில் கோவையிலும், திருச்சியிலும் : நடைபெறும் 

வரலாற்றுக்: கருத்தரங்கு மாநாடுகளில் இத்தால் இலவசமாக eee





தீர்ப்பூ அளியுங்கள் ! 
வன்ம மாமன ம மம வ மலய வாம. 

அன்று திருஆரூர் நகரம் விழாக்கோலம் பூண்டிருந்தது. வீதிகளிலும் மாட மாளிகை 
களிலும் மகர தோரணங்கள் அலங்கரித்தன. எங்கும் ஒரே ஆரவாரம். வீதிவிடங்கப் பெருமானின் 
ஆலயம் நோக்கி மக்கள் வெள்ளம் சென்றவண்ணம் இருந்தது. மார்கழி மாதத் திருவாதிரை 
விழா; சிவனுக்குரிய நாள்; இராசேந்திர சோழன் பிறந்த காள் விழா; கங்கைகொண்ட 
சோழன் இராசேந்திரன் அரசுக்கட்டில் ஏறி பதிமூன்று வருடங்கள் உருண்டோடிவிட்டன. 
சோழர் கடற்படை கடாரத்தையும் ஸ்ரீ விஜயத்தையும் வென்று வெற்றிவாகை சூடிய நாள். 
சோழமாட்டு மக்களின் மகிழ்ச்சிக்குக் காரணமும் வேண்டுமோ £ அதோ கடாரம் கொண்ட 
இராசேந்திரனும் வந்துவிட்டான். மதிமந்திரிகள், படைத் தளபதிகள், அரசியல் அதிகாரிகள் 
புடைசூழ வீதிவிடங்கப்பெருமானையும் வணங்குகிறான். 

* தென்னாடுடைய சிவனே போற்றி” 

* எந்நாட்டவர்க்கும் இறைவா போற்றி” 

எங்கும் வேதவொலி; கீத ஒலி; ஓதுவார்கள் தேவாரத்திருமுறைகளைப் பாடியவண்ணம் 
பக்திக் கடலில் மூழ்கிவிட்டனர் ; ஏனையவரையும் மூழ்க்கிவிட்டனர். 

கடாரத்தை வெற்றிகொண்ட நிகழ்ச்சியைப் பெருவிழாவாகக் கொண்டாடினான் 
இராசேந்திரன். மார்கழித் திருவாதிரை நாள் மன்னனின் பிறந்த நாள் ; விழாக்கோலத்திற்கு 
வருணனை ஏது? புலவர்களுக்கும், வேதமோதுபவர்களுக்கும், ஓதுவார்களுக்கும் பரிசில்கள் 
வழங்குகிறான் மாமன்னன். அடுத்து ராஜ நாராயண மண்டபத்தில் பரவை நங்கையின் நடன 
நிகழ்ச்சி, அவள் கோயிலில் பணிபுரியும் தேவரடியார் கூட்டத்துப் பணிப்பெண் ; இசையிலும் 
பரதத்திலும் ஈடு இணையற்றவள் ; இச்சுந்தரியைப் படைத்தபிறகு பிரம்மனும் மற்றோர் அழகியை 
இதுகாள்வரைப் படைத்தானில்லை. பரவை நங்கை மாமன்னன் இராசேந்திரனின் அன்புக்கா தலி. 
இப்பேரழகி ௩டனம் ஆடப்போகிறாள். கங்கையும் கடாரத்தையும் ஆட்டுவித்த ஒரு மன்னனை யே 
ஆட்டுவிக்கப்போகிறாள். 

“ ஜல்...ஜல்...ஐல்'” காட்டியம் ஆரம்பமாகிவிட்டது. அணுக்கியர் பரவை நங்கை 
ஆடுகிறாள் ; இல்லை, இல்லை, ராஜ காராயணமண்டபமே ஆடுகிறது. பரவையின் ஆடலுடன் 
இராசேகந்திரனின் உள்ளமும் ஆடுகிறது ; மக்கள் வெள்ளமும் ஆடுகிறது. 

இராசேந்திரன் தன் அன்புக்கா தலியை நேருக்குநேர் நோக்கினான். நான்கு கண்கள் 
சந்தித்தன. இரண்டு இதயங்கள் ஒன்றாயின. எவருக்குமே அடிபணியாத மாமன்னன் நங்கைப் 
பரவையிடம் மனதைப் பறிகொடுத்தான் ; கொடுத்தது கொடுத்ததுதான் ; தன் இறுதிநாள் வரை 
அவன் அதைத் திரும்பப் பெறவேயில்லை. 

பரவை நங்கையே / உன் இசையும், ஆடலும் என்னைப் பரவசமூட்டுகின்றன ; உன் 
கலையைப் போற்றுகிறேன். உன் பாடலையும், ஆடலையும் பலமுறை கண்டு களித்துள்ளேன் ; 
ஆனால் அதியற்புதமான ஆடலை இன்றுதான் கண்டேன். உன் கலை தெய்வாம்சம் பொருந்தியது” 
இராசேந்திரன் கூறலானான். 

“ மாமன்னா; கான் பணிப்பெண் ; தங்கள் முன்னிலையில் நிற்பதற்குக்கூட அருகதையற்ற 
ஓர் அபலை; தங்களின் அன்புக்குரியவளாகவும், தங்கள் முன் ஆடுவதற்கும் யான் என்ன 
புண்ணியம் செய்தேனோ அறியேன் ; தாங்கள் என்னைப் புகழும் அளவிற்கு என்னிடம் கலையம்சம் 
அத்துனை பெருமை வாய்ந்தது என்பதும் அறியேன் /! எனது ஆடலில் எங்காவது குறையிருந்தால் 
தயவுசெய்து என்னை மன்னியுங்கள் '”.

புன்னகை மலர முனிவரும் கூறலுற்றார், * சோழகாட்டு மக்களே! கான் கூறுவதைக் 

கவனமாகக் கேளுங்கள். சோழமன்னர்களிலும், குடிமக்களிலும் எவர் சிறந்தவர் என்று கூறுவது 

கடினம். யாவருமே அறகெறிச்செல்வர்கள் தான். எப்பணியில் எவரெவர் சிறந்தவர் என்பதைப் 

பிற்காலச் சந்ததியினர்தான் கூறமுடியும். யாம் சோதிடம் அறிந்தோம். வருங்காலத்தில் யாது 

நடக்கும் என்பதை அறிவோம். இன்றையலிருந்து தொள்ளாயிரம் வருடங்களுக்குப் பிறகு 

சேதுராமன் என்று ஒருவன் பிறப்பான். அவன் கல்வெட்டுப் பைத்தியமாக ஊர் ஊராக அலைந்து 

திரிவான். சோழ மன்னர்களின் கல்வெட்டுக்களை ஆய்ந்து பரவை நங்கையின் சரித்திரத்தை 

வரலாற்றுப் பேரவையின் முன் எடுத்துரைப்பான். இவ்வுண்மை வரலாற்றை அறியும் வரலாற்றுப் 

பேரவையின் அங்கத்தினர்களே இவ்வழக்கிற்கு ஈல்லதோர் தீர்ப்பு வழங்குவர் / '* 

** மாமுனிவரே ! தாங்கள் யார்? வருங்காலத்தைப் பற்றித் தெளிவாக எடுத்துரைக்கும் 

திறன்படைத்தத் தங்களை யாங்கள் அறிந்துகொள்ளவும் இயலுமோ. '' 

“ சோழகாட்டு மக்களே ! எம்மைத் தெரியவில்லையா £ யாம் திருவாரூரில் குடியிருப்பவன் / 

புற்றிடங்கொண்டவன் என்றும், வீதிவிடங்கன் என்றும் என்னை மக்கள் அழைப்பர் '' என்று 

கூறி மாமுனியும் மறைந்தார். 

சோழமன்னர்கள் இன்று இல்லை, அவர்கள் கட்டுவித்த ஆலயங்களும் வெட்டுவித்தக் 

கல்வெட்டுக்களும் இன்றும் இக்கிலவலகில் அழியாச் சின்னங்களாக விளங்குகின் றன. கல்வெட்டுச் 

சான்றுகளுடன் கூடிய உண்மை வரலாற்றை உங்கள் முன் வைத்துவிட்டேன். தீர்ப்பு அளிப்ப. 

தையும் உங்களிடம் விட்டுவிட்டேன், உங்கள் சித்தம் எனது பாக்கியம். 

  
முதலாம் இராசேந்திர சோழனின் இலச்சினை 

(நன்றி - மத்திய அரசு தொல்பொருள் துறை) 

  

ஆதாரம் :- திருவாரூர், கிதம்பரம் பனையபுரம் ஆலயங்களில் உள்ள முதல் இராசேந்திரன், முதல் 

இராஜாதி ராஜன், இரண்டாம் இராஜேந்திர தேவன் ஆகியோரின் கல்வெட்டுக்கள், 

679/1919; 680/1919; 670/1919; 811/1911; 118/1888 ; 820/1917. புனைந்துரைக்கு 

மிடத்துச் சொந்தச் சரக்கும் உண்டு. 

வேதவனமுடையானின் நிவந்தங்கள் 

  

  

பதட்ட மன்னன் ஆட்சி காலம் ஊர் கான விவரம் 
படம் ஆண்டு 

82/1906 இராஜராஜன் 11 18 1164 திருக்கடையூர் விளக்கு, நிலங்கள். 

596/1904 இராஜாதிராஜன் 1] 2 1167 திருவாரூர் மூலஸ்தானமுடையார் கோயிலுக்கு 

நிலங்கள் தானம். 

548/1904 இராஜாதிராஜன் 11] 5 1170 திருவாரூர் வேதவனமுடையான் சொன்ன 

படிக்கு அரசனின் நிவந்தங்கள். 

189/1929 இராஜாதிராஜன் 11 7 1172 கோவந்தப்புத்தூர் வேதவனமுடையான் கூறியபடி 

இராஜாதிராஜன் தேவதான 

நிலங்கள் அளித்தல். 

4383/1924 இராஜாதிராஜன் 1] 8 1178. பல்லவராயன்பேட்டை வேதவனமுடையானின் அறிவுரைப் 

் படி, இராஜாதிராஜன், பெருமான் 

நம்பிப் பல்லவரையனின் குடும்பத் 

தார்க்கு நிலங்களைத் தானமாக 

அளித்தான். 

542/1904 இராஜாதிராஜன் 11] 9 1174 திருவாரூ கோயிலுக்கு நிலதானம். 

540/1904 இராஜாதிராஜன் 11] 11 1116 திருவாரூர் கோயிலுக்கு நிலதானம். 

474/1905 இராஜாதிராஜன் 1] 12 1177 வடதிருவாலங்காடு விளக்கு தானம். 

45/1981 குலோத்துங்கன் 111 4 1182 திருக்கோடிக்காவல் வேதவனமுடையான் சொன்னபடி 

் குலோத்துங்கன் அளித்த நிவந் 

குங்கள். 

581/1904 குலோத்துங்கன் 111 8 1185 திருவாரூர் மூலஸ்தானமுடையாருக்கும், வீதி 

விடங்கப்பெருமானுக்கும், அம்மன் 

கோயிலுக்கும் நுந்தாவிளக்கு 

எரிக்க நிலதானம். 

259/1985 குலோத்துங்கன் 111 9 1186 திருமயானம் Hod sir ord. 

  

குலோத்துங்கனின் 14-ம் ஆட்சியாண்டிற்குரிய சாசனம் ஒன்று சீகாழியில் உள்ளது. 

Dec காலம் 17/99 ஆகும். இதில் கூறப்படும் செய்தியிலிருந்து வேதவனமுடையானின் 

குடும்பத்தைப் பற்றி சில விவரங்களை அறிகிறோம். (8. 1. 1. ௦1. 7. 11௦. 989). 

வேதவனமுடையானின் மனைவியின் பெயர் எதிரிலாப் பெருமாள் என்பதாகும். இவள் 

நடுவில காடான இராஜராஜ.வளகாட்டு ஆங்கூர் குன்றங்கிழான் ஜெனகாதகற்பகம் அரையனின் 

மகளாவாள். வேதவனமுடையானின் மகளின் பெயர் உமையாழ்வி என்பதாகும். இவள் 

சுத்தமல்லி வளநாட்டு வெண்ணிக்கூற்றத்துப் பெருமுடையானை மணந்தவள். தாயும், மகளும் 

தம் கணவன்மார்களின் உடல் நலம்பெற வேண்டி கோயிலுக்கு நிவந்தங்கள் செய்தனர் என்று 

சீகாழிக் கல்வெட்டில் கூறப்பட்டுள்ளது. ஆகவே, வேதவனமுடையான் முதுமைப் பருவத்தில் 

கி. பி, 7792-க்குப்பின் இறைவன் திருவடி எய்தியிருக்கலாம் என்று கொள்ளலாம் 

வேதவனமுடையானின் தம்பி அமரகோன் என்பவனும் இராஜாதிராஜன், குலோத்துங்கன் 

ஆகியோரின் ஆட்சிகாலங்களில் அரசியல் அதிகாரியாகப் பணிபுரிந்தவன் என்று கல்வெட்டுக்கள் 

வாயிலாக அறியப்படுகிறது. 

தொடர்ந்து மூன்று சோழ மாமன்னர்களுக்குப் பணிபுரிந்தவனும். அன்னிய நாட்டின்மீது 

படையெடுத்துச் சென்று வெற்றிவாகை சூடியவனும், கடற்படைக்குத் களபதியாகவும், தரைப் 

படைக்குத் தளபதியாகவும், மதிமந்திரியாகவும் விளங்கியவனும், சிவபக்கிகொண்டவனும், 

ஆலயங்களுக்குத் திருப்பணிகள் பல புரிந்தவனும் ஆகிய வேதவனமுடையான் அம்மை 

யப்பனின் பெயர் என்றும் இந்நிலவுலகில் நிலவுகின்ற வகையில், திருவாரூர் அருகில் 

॥ அம்மையப்பன் '? என்னும் கிராமம் இன்றும் இவன் பெயர் தாங்கிக் காட்சியளிக்கின்றது 1”. 

கல்வெட்டுச் சான்றுகள் :- 

1,2/465 of 1905; 
of 1905; 6) 488 of 1924; 
10) S. I, I. Vol. 17 No, 587. 

8) 82 of 1906; 
7) 465 of 1905 ; 

4) 488 of 1924; 
261 of 1925; 

5) 20 of 1899: 
8) 45 of 1981; 

483 of 1924, 465 
9) 189 of 1929



மன்று பன்ளிப்படைக் கோயில்கள் 

  

ஆந்திர மாகாணத்தில், கிருஷ்ணா ஜில்லாவில் சைக்காலூர் தாலூகாவில் கலிதிமதி 
(Kalidimadi) ererayb கிராமம் உள்ளது. 1998-ஆம் வருடம் விவசாயி ஒருவர் தன்னுடைய 
நிலங்களை அகழ்ந்து கொண்டிருந்தபோது, சில செப்புப்பட்டயங்ககக் கண்டு எடுத்தார். 

இப்பட்டயங்களைத் திரு. 14. வெங்கட்டரமண அய்யா அவர்கள் ஆய்ந்து, இதன் விவரங்களை 

Epigraphia Indica Og71@ 29-Q)ed பக்கம் 52-இல் வெளியிட்டுள்ளார்கள். 

; HFOsuGu@ser, (C. P. No. 5 - 1937-38) Ses peeneys Ou) மன்னனான முதல் 
இராஜராஜனல் வழங்கப்பட்டவை. வடமொழியில் செலுங்கு எழுத்துக்களால் எழுதப்- 

பட்டுள்ளன. இச்செப்பேடுகள் கி. பி, 1087-66 முன் வழங்கப்பட்டன. இப்பட்டயங்களில் 

கூறப்படும் செய்திகள் தமிழக வரலாற்று ஆராய்ச்சிக்குப் பெரிதும் துணை புரிகின்றன. 

இச்செய்திகளின் சுருக்கம் வருமாறு : 

2. தஞ்சைச் சோழன் முதலாம் இராஜராஜனின் மகள் குந்தவை, கீழைச்சாளுக்கிய 

மன்னனான விமலாதித்யனை மணந்தாள். குந்தவையின் மகனான கீழைச்சாளுக்கிய 

முதல் இராஜராஜனே, இப்பட்டயங்களை வழங்கினான். 

2. சோழ மன்னன் இராஜராஜனின் மகன் முதலாம் இராசேந்திரனாவான். இவன் கங்கை 
வரை வென்று வந்தவன். இவன் கீழைச்சாளுக்கிய இராஜராஜனுக்கு மாமன் 

முறையினன் ஆவன். 

9. கீழைச்சாளுக்கிய இராஜராஜன், தன் மாமன் இராசேந்திரசோழனின் மகளான 

“அம்மங்கையை '' மணந்தான். 

4... "இவ்வாறு இருக்க, மேலைச்சாளுக்கியர்கள் கீழைச்சாளுக்கியருக்குச். சொந்தமான 

விஜயவாடையின் மீது படையெடுத்தார்கள். இப்படையெடுப்பைத் தகர்த்தெறிய, 

இராசேந்திர சோழன் தனது படைகளை கீழைச்சாளுக்கிய இராஜராஜனுக்குத் 

துணையாக அனுப்பினான். ( இராஜராஜன் இராசேந்திர சோழனுக்கு மருமகன், 

மாப்பிள்ளை முறையாவான் என்பதும் நோக்கத்தக்கது.) 

8. சோழர்களின் படைகளை மூன்று தளபதிகள் தலைமைத் தாங்கிச் சென்றார்கள். 

இப்போரில் சோழர்படை விஜயவாடையை மேலைச்சாளுக்கியர் வசம் சிக்காமல் 
காப்பாற்றியது. 

8. போர் மிகக் கடுமையாக நடந்தது. இருதரப்பிலும் ஏராளமானவர் உயிரிழந்தனர். 

்” சோழர்களின் மூன்று படைத் தளபதிகளும் போர்க்களத்திலேயே இறந்தனர். 

Ga கீழைச்சாளுக்கிய இராஜராஜன், இம்மூன்று சோழர் படைத்தளபதிகளின் நினைவாக, 
மூன்று சிவாலயங்களைக் கட்டினான். 

8. சோழர்களின் படைகளுக்குத் தலைமை தாங்கியவன் இராஜராஜ பிரம்மராயன் 

என்பவனாவான். இவனுக்கு உதவியாகப் பணிபுரிந்த தளபதிகள் உத்தம சோழ 

சோடகங்கனும், உத்தம சோழமிலாடுடையானும் ஆவார்கள். 

9. இராஜராஜ பிரம்மராயன் போரில் இறந்தான். இவன் நினைவாக, ஓர் பள்ளிப்படைக் 
கோயிலை கீழைச்சாளுக்கிய இராஜராஜன் கட்டினான். இச்சிவன் கோயில் கலிதிமிதி 

(கலிதிண்டி) என்னுமிடத்தில் கட்டப்பட்டது. இக்கோயில் “'இராஜராஜீஸ்வரம் '* 
என்றும் அழைக்கப்பட்டது. இக்கோயிலுக்கு கிவந்தங்களும் அளிக்கப்பட்டன. 

10. சோழர்படைத் தளபதி உத்தமசோழ சோடகங்கனும் போரில் இறந்தான். இவன் 

நினைவாக கடப்பற்று என்னுமிடத்தில், ஓர் சிவன் கோயிலும் கட்டப்பட்டது. 
இப்பள்ளிப்படைக்கோயிலுக்கு நிவந்தங்களும் அளிக்கப்பட்டன.

2.7. மூன்றாவதான தளபதி உத்தமசோழ மிலாடுடையானும் போரில் இறந்தான். இவன் 

நினைவாக அவக்கூறு என்னும் இடத்தில் பள்ளிப்படைவீடாக ஒரு சிவன்கோயில் 

கட்டப்பட்டது. இக்கோயிலுக்கும் நிவந்தங்கள் கொடுக்கப்பட்டன. 

79. இம்மூன்று தளபதிகளின் நினைவாக சத்திரங்கள் கட்டப்பட்டு 50 மாணவர்களுக்கு . 

கல்வி புகட்டவும் ஏற்பாடுகள் செய்யப்பட்டன. **கலிதிமிதி'” என்னும் ஊர் 

“ மதுராந்தகநல்லூர் '” என்று இராசேந்திரசோழன் பெயராலும் அழைக்கப்பட்டது. 

தமிழ்ப்படை வீரர்களுக்கு ஆந்திரத்தில் மூன்று பள்ளிப்படைவீடுகள் கட்டப்பட்டன. 

இப்படை வீடுகளின் கதி என்ன ஆயிற்று £ 

என்னை என்றும் ஆசீர்வதிக்கும் மகான், பத்மஸ்ரீ 5. 8. அப கத அவர்கள், 

இப்பள்ளிப்படைக் கோயில்களை கேரில் கண்டு இதன் விவரங்களைத் தம்முடைய “Middle 00௦18 : 

2001௦8?” என்னும் நூலில் பக்கம் 225 இல் படிப்போர் கெஞ்சம் உருகும்படி எழு தியுள்ளார்கள். 

இதன் விவரமாவது : 

1. கலிதிண்டி இராஜராஜ பிரம்மராயன் நினைவாலயம் : (கலிதிமிதி மருவி கலிதிண்டி 

ஆயிற்று ) 
இப்பள்ளிப்படைவீடு இராஜராஜேச்சுரம் என்னும் பெயர் கொண்டது. கலிதிண்டி 

கிராமம் விஜயவாடாவிற்குத் தெற்கே 80 கிலோ மீட்டர் தூரத்தில் சோழயாற்று ஏரியின் 

கிழக்குக் கரையில் உள்ளது. இராஜராஜேச்சுரம் என்னும் சிவன்கோயில் இன்று 

இடிபாடுகளுடன் காட்சியளிக்கின்றது. கர்ப்ப இல்லம் இடிந்துவிட்டது. அர்த்த 

மண்டபத்தின் அடிப்பகுதியையே இன்று காணலாம். கந்தியும், கொடிமரமும் 

காலத்தின் கோலத்தினின்று தப்பியுள்ளன. 

2. உத்தமசோழ சோடகங்கன் நினைவாலயம் : 

இக்கோயில் கலிதிண்டியிலிருந்து மேற்கே 8 கிலோமீட்டர் தூரத்தில் வயல்களின் 

நடுவே இடிந்து இருந்தது. எவரோ ஒரு புண்ணிய புருஷர் இக்கோயிஃப் புதுப்பித் 
துள்ளார். இதுவே “கடப்பற்று'' என்று செப்புப்பட்டயத்தில் கூறப்படும் பகுதியாகும். 

3. உத்தமசோழ மிலாடுடையான் நினைவாலயம் : 

அவக்கூறு என்னுமிடத்தில் இக்கினைவாலயம் கட்டப்பட்டதாக செப்பேடு 

கூறுகிறது. இவ்வூர் கலிதிண்டிக்கும், கடப்பற்றுக்கும் இடையில் இருந்தது. ஆனால் 

இன்று அவக்கூறும், சிவன் கோயிலும் இருக்குமிடம் தெரியவில்லை. 

இம்மூன்று கோயிலின் இறைவனை மகெஞ்சில் நிறுத்தி மூன்று சோழர்ப் படைத் தளபதி 

களுக்கும் அஞ்சலி செலுத்தி நம் நன்றிக்கடனையும் ஆற்றுவோமாக. ஆந்திரா சென்றால், 

தயவுசெய்து இப்பகுதிகளைப் பாருங்கள். கங்கைகொண்டமன்னன் இராசேந்திரனின் ஆத்மா 

ஆசிவழங்கும்.

புதுக்கோட்டை மாவட்டம் குடுமியான் மலைச் சாசனங்களில் குலோத்துங்கன், தன் 

தந்ைத இராஜராஜனைக் குறிப்பிடுகிறான். 

* எத்தரையும் தொழும் இறைவர் எதிரம்பலம் செம்பொன் வேய்ந்து 

சித்திரைவிழா அமைத்திறைவி திருக்கோபுரம் செம்பொன் வேய்ந்து 

அரிபிரமர் தொழும் இறைவற்கு அகிலமெல்லாம் தொழுது போற்றத் 

திரிபுவன வீச்சரம் செய்து திருவைகாசியும் சிறந்த 

திருவாவணியும் திசை விளங்கு .......2ஃ௨2 யூர் 

நிறைந்த செல்வத்துடன் விளங்க நிலவுந்திருகாள் கண்டு......... 

தாரணிகொள் திருத்தாதைக்கும் இராசராசீச்சுரத் தார்க்கும் 

- தாரண்ணச் சிறந்த கோயில் அணிதிகழ் பொன் வேய்ந்தருளி '” 

என்னும் மெய்க்கீர்த்திப் பகுதியில் தன் திருத்தாதையால் எடுப்பிக்கப்பட்ட இராசராசேச்சுரம் 

(தாராசுரம்) கோயிலுக்கு குலோத்துங்கன் திருப்பணி செய்ததாகக் கூறுகிறான். 

இராசராசேச்சுரம் கோயிலை எடுப்பித்தவன் இரண்டாம் இராஜராஜனவான். ஆகவே, 

குலோத்துங்கன் இராஜராஜனின் மகன் தான் என்பதில் சிறிதும் ஐயமில்லை. 

ன டட ஜில்லாவில் பாபனாசம் தாலுகாவில் ராஜகிரி, திருப்பாலத்துறை என்னும் 

ஊர்களில் உள்ள கல்வெட்டுக்களினாலும் சில செய்திகளை அறிகிறோம். ( திருப்பாலத்துறையி 

லிருந்து மேற்கே மூன்று மைலில் ராஜகிரி உள்ளது ) 

1. திருப்பாலத்துறை கல்வெட்டு எண். 440/1918 

இக் கல்வெட்டு இரண்டாம் இராஜராஜனின் 19-ஆம் ஆட்சி 9264-ஆம் நாளுக்கு உரியது. 

இதன் காலம் கி. பி. 1759 ஆகும். இக் கல்வெட்டின்படி “பழைய தோப்புக்களும், தோட்டங் 

களும் உள்ள நிலப்பகுதிகளுக்கு ராஜகம்பீரஈல்லூர் என்று புதிய பெயர் அளிக்கப்பட்டது '” 

என்னும் செய்தியை அறியலாம். இராஜகம்பிரன் என்பது இரண்டாம் இராஜராஜனின் 

விருதுப்பெயராகும். 

2. ராஜகிரி கல்வெட்டு எண். 4/1945-40. 

இக் கல்வெட்டு இரண்டாம் இராஜராஜனின் 77-ஆம் ஆட்சி ஆண்டுக்குரியது. இதன் 

காலம் கி. பி. 1769-69 ஆகும். இக்கல்வெட்டில், “* இராஜகேசரி சதுர்வேதி மங்கலத்தில் 

(ராஜகிரியில்) ராஜகம்.பீரமுடையார் என்னும் கோயில் எடுப்பிக்கப்பட்டது '' என்னும் செய்தியை 

இராஜராஜன் கூறுகிறான். இராஜகம்பீரநல்லூர் என்னும் ஊர் 440/1912 கல்வெட்டிலும் 

குறிக்கப்படுவதை ஈண்டு நோக்கவேண்டும். ஆகவே, திருப்பாலத்துறைக்கும், ராஜகிரிக்கும் 

இடையே இராஜகம்பீரகல்லூரில், இராஜகம்.பீரமுடையார் ஆலயத்தை, இராஜராஜன் 

எடுப்பித்தான் என்பது அறியப்படுகிறது. 

8. திருப்பாலத்துறை கல்வெட்டு எண், 489/1912. 

இக் கல்வெட்டு மூன்றாம் குலோத்துங்கனின் நான்காம் ஆட்சி ஆண்டுக்குரியது. இதன் 

காலம் கி. பி, 7787-68 ஆகும். இதில் கூறப்படும் செய்தியாவது : 

(௨) பென்னாகடத்துப் பெரியதேவன் நம்பி என்பவன் ராஜஐகம்பீரநல்லூரில் உள்ள 

நிலங்களுக்கு முழு உரிமைபெற்றவன். 

(0) இவன் பெரியதேவருக்கும் நாச்சியாருக்கும் திருமேனிகள் எடுப்பித்தான். 

(௦) இத் திருமேனிகளுக்கு, குலோத்துங்கன் ஆபரணங்களை அளித்தான். 
இவைகளைத் தொகுத்து நோக்கினால், 

குலோத்துங்கன் தன் தந்தைக்கும் (இராஜகம்பீரன்) தாய்க்கும் திருமேனிகள் எடுப்பிக்கச் 

செய்து, அத் திருமேனிகளுக்கு ஆபரணங்களும் அளித்தான் என்னும் உண்மையை அறியலாம்.

திருக்கடையூர் கல்வெட்டு எண், 42/1906; 

இக் கல்வெட்டு குலோத்துங்கனின் 76-ஆம் ஆட்சியாண்டுக்குரியது. இதன் காலம் 

1192-94 ஆகும். இக் கல்வெட்டில் கூறப்படும் செய்தியாவது : 

(8) வாணதராயன் என்பவன் அரையன் ராஜராஜதேவர் என்னும் பெயர்கொண்டவன். 

.... இவன் “ இராஜராஜேஸ்வரன் '' என்னும் திருமேனியை எடுப்பித்தான். 

(0) இத் திருமேனியின் பூசை வழிபாட்டிற்காக, குலோத்துங்கன் நிலங்களைத் தானமாக 
அளித்தான். 

திருக்கடையூர் கல்வெட்டு எண். 48/1906. 

இக்கல்வெட்டும் குலோத்துங்கனுக்கு உரியது, இதன் காலம் 87--9--1794 ஆகும். 
இக்கல்வெட்டின் செய்தியாவது : ் 

(8) திருக்கடையூரில் பொதுமக்கள் சபை ஒன்று இருந்தது. 

(6) .இச்சபையினர் :: இராஜராஜேஸ்வரரின் ” திருமேனிக்கு நிலங்களைத் தானமாக 
அளித்தனர். 

தொகுத்து நோக்கினால் மூன்றாம் குலோத்துங்கன், திருக்கடையூரிலும் தன் தந்தையாகிய இராஜ 
ராஜனின் பெயரால் திருமேனி எடுப்பித்தான் என்னும் உண்மையை அறியலாம். 

திருப்பாம்புரம் (பேரளம் அருகில்) கல்வெட்டு எண், 91/1011, 

இக்கல்வெட்டு குலோத்துங்கனின் 28 ஆம் ஆட்சி ஆண்டுக்குரியது. இதன் காலம் 
3905-06 ஆகும். இக்கல்வெட்டில் புதியதாக விநாயகப் பிள்ளையார் '' கோயில் எடுப்பிக்கப் 
பட்டதாகக் கூறப்பட்டுள்ளது. இக்கோயிலும் :! இராஜராஜ விநாயகப் பிள்ளையார் '* என்னும் 
பெயரால் அழைக்கப்பட்டது. 

திருப்பாம்புரம் கல்வெட்டு எண். 92/1012. 

இது குலோத்துங்கனின் 4௪ ஆம் ஆட்சி ஆண்டுக்கு உரியது. இதன் காலம் 19/9-75 
ஆகும். “பெரிய தேவருக்கும், நரச்சியாருக்கும் '' திருமேனிகள் எடுக்கப்பட்ட செய்தியைக் 
குலோத்துங்கன் கூறுகிறான். 

திருப்பாம்புரம் கல்வெட்டு எண். 98/1911, 

இக்கல்வெட்டும் குலோத்துங்கனின் 5௪ ஆம் ஆட்சியாண்டிற்குரியது. இக்கல்வெட்டில் 
முன் கல்வெட்டில் கூறப்பட்ட * பெரியதேவர், நாச்சியாரின் '” திருமேனிகளுக்கு தேவரடியார் 
ஒருவள் நிவந்தங்கள் அளித்தாள் என்றும் கூறப்பட்டுள்ளது. 

திருப்புகலூர் கல்வெட்டு எண். 108/(927-28. 

இக்கல்வெட்டு மூன்றாம் குலோத்துச்கனுடைய 28 ஆம் ஆட்சியாண்டுக்குரியது. இதன் 
காலம் 1905-06 ஆகும். இக்கல்வெட்டில் * குலோத்துங்கவளநாட்டு அரசனஞ்சேரியில் உள்ள 
இராஜராஜேச்சுரம் '” என்னும் கோயிலுக்கு மன்னன் அளித்த நிலதானங்கள் கூறப்பட்டுள்ளன. 

ஆட்சியாண்டு மறைந்துள்ள 107 | 1927-28 இன் திருப்புகலூர் கட்வெட்டிலும், 
 இராஜராஜேச்சரம் ” உடையார் கோயிலுக்கு குளோத்துங்கன் அளித்துள்ள நிவந்தங்களும் 

கூறப்பட்டுள்ளன. 

இச்செய்திகளை ஆராயுமிடத்து குலோத்துங்கன், 

(8) தன் தந்தையால் எடுப்பிக்கப்பட்ட தாராசுரம் கோயிலுக்கு திருப்பணிகள் செய்தான். 

(6) தந்தையின் பெயரால் திருமேனிகளை, இராஜகம்பீரகல்லூர், திருக்கடையூர், 
திருப்பாம்புரம், திருப்புகலூர் ஆகிய ஊர்களில் எடுப்பித்தான். 

(௦) தன் தந்தையின் பெயரால் இராஜராஜேச்சுரம் சிவன் கோயிலையும், இராஜராஜ 
விநாயகப் பிள்ளையார் கோயிலையும் எடுப்பித்தான். 

என்னும் உண்மைகளை அறியலாம்,













20 

அரசுக்கட்டில் ஏறிய தொடக்க ஆண்டுகளை நிர்ணயித்தவர்கள் வெள்ளைக்காரர்கள்தான். 
அவர்கள் இக்கணக்கீடுகளில் “பிற்காலக் கண்டுபிடிப்புக்களால்'” மாறுதல் ஏற்பட வாய்ப்புக்கள் 
உண்டு என்றும் கூறிச் சென்றார்கள். காலக்கணக்கிடு (&8(10010108] ]8௨112081108) . இல்லாத 
சரித்திர ஆராய்ச்சி உப்பில்லாத உணவுக்குச் சமமாகும், ஆகவே காலக்கணக்கீட்டுப் 
புத்தகத்தையும் அரசாங்கத்தார் வெளியிடுதல் அவசியமாகும். 

முடிவுரை : 

7. தயவுசெய்து பழம்பொருட் சின்னங்ககக் காப்பாற்றுங்கள். 

2 தயவுசெய்து பழைய சாசன அறிக்சைகள், தென்னிந்திய கல்வெட்டுத் தொகுதிகள், 
Epigraphia Indica முதலிய நூல்களைக் காப்பாற்றுங்கள். இப்பழைய நூல்கள் 
மறைந்துவிட்டால் பிற்காலச் சந்ததியினர் நம் நாட்டின் வரலாற்று உண்மைகளுக்குச் 
சான்றுகள் கேட்பர் (1196 0௦ not preserve these old publications then the future 
generation will question and challenge the authenticity of the real history of 
Our mother land) ஆகவே இக்நூல்களை அரசாங்கத்தார் மீண்டும் அச்சிட்டு 
வெளியிடுதல் அவசியம். கல்வெட்டுக்கள் பலவற்றை இழந்தோம்; தொல்பொருட் 
சின்னங்கள் சிலவற்றையும் இழந்தோம்; ஆனால் இவைகளைப் பற்றி விரிவாக எழுதப் 
பட்டிருக்கும் பழைய நூல்களையும் இழந்துவிட்டால் - பிற்காலச். சந்ததியினர் நம்மை 
ஏளனம் செய்வார்கள் ; ஈம் நாட்டைப் பற்றி அறிந்துகொள்ள. வெளிநாடுகளில் உள்ள 
நூலகங்களை நாடும் பரிதாப நிலையை அடைவார்கள். நம் நாட்டின் சாசன அறிக்கை 

களையும் வரலாற்று ஆராய்ச்சிகளையும் வெளிநாட்டினர் வாங்கி அவர்களது ஆராய்ச்சிக் 
கூடங்களில் வைத்துள்ளார்கள். உதாரணமாக 4902-ஆம். ஆண்டு சாசன அறிக்கை 
பக்கம் 98ஐப் படித்தால், நம்காட்டுச் சாசன் அறிக்கைகள் இங்கிலாந்து, பிரான்ஸ், 
ஜெர்மனி போன்ற மேலைநாடுகளுக்கும் அனுப்பப்பட்டன என்னும் உண்மையை 
அறியலாம். மற்றுமோர் உதாரணம் ; தென்னிந்தியக் கல்வெட்டுத் தொகுதி 5-இன் 
(South Indian Inscriptions) அட்டையின் பின்பக்கத்தில் இவ்வாறு அச்சிடப் 
பட்டுள்ளது. 

“இப்புத்தகம் லண்டன் ஹைகமிஷனரின் அலுவலகம், 

42, Gresvenor’s Gardens, London S. W. 1-இலும் 

எல்லாக் கில அலுவலகங்களிலும் கிடைக்கும் '', 

இத்தொகுதியில் தமிழ், கன்னடம், தெலுங்குக் கல்வெட்டுக்களின் மூலங்கள் 
அச்சாகியுள்ளன. இந்நூல் லண்டனில் விற்பனையாயிற்று, ஐப்பானில், சோழர்கால 
கல்வெட்டுக்களைக் ““கம்ப்யூடர் மூலம் '” ஆராய்ச்சி செய்து வருகிறார்கள். சமீபத்தில் சென்னைக்கு 
விஜயம் செய்த ஜப்பான் மாட்டு, ஆராய்ச்சியாளர் திர. கிரோஷிமா அவர்கள் இதனை அறிவித் 
துள்ளார்கள். ( திரு. கிரோஷிமா அவர்கள் தமிழ்ப் புலமையும், கல்வெட்டு ஆராய்ச்சித் திறனும் 
பெற்றவர்கள். சோழர்களின் வரலாற்று ஆராய்ச்சியில் * சோழர்கால அரசியல் '* முறைகளைப் 
பற்றி ஐப்பானில் ௮ரிய நூல்கள் எழுதியுள்ளார்கள் ), 

ஆனால், இக்காலத்தில் தமிழகத்தில் “* வரலாறு”' போதிக்கப்படும் (History as Major 
Subject) கல்லூரிகளில் எத்துனை இடங்களில், பழைய சாசன. அறிக்கைகள் தென்னிந்தியக் 
கல்வெட்டுத் தொகுதிகள், றர்தூகறறரக 100108 முதலிய நூல்கள் உள்ளன என்ற வினாவை 
எழுப்பினால், அதற்குரிய விடை “பல கல்லூரிகளில் இந்நூல்கள் இல்லை” என்பதையே 
எதிரொலிக்கும். ஆகையால் இப்பழைய நூல்களை மீண்டும் அச்சிட்டு தமிழகத்திலுள்ள எல்லாக் 
கல்லூரிகஞக்கும் அனுப்பினால், இக்காலத்து இளம் மாணவ, மாணவியர்கள் புதிய கண்டு 
பிடிப்புக்களையும், ஆராய்ச்சி நூல்களையும் வெளியிடுவார்கள் என்பது திண்ணம். சந்தர்ப்பமும், 
சூழ்நிலையும், சாதனங்களும் அளிக்கப்பட்டால் வருங்காலத்தில் அறிவிற் சிறந்த ஆராய்ச்சி 
யாளர்கள் தோன்றுவார்கள் என்பதில் ஐயமில்லை. 

திருமகள் போலப் பெருநிலச் செல்வியுக் 

தனக்கே யுரிமை பூண்டமை எனக் கொளவும் 

திருமன்னி- வளர விருநில மடந்தையும் 

போர்ச்சயப் பாவையுஞ் சீர்த்தனிச் செல்வியுந் 

தன்பெருந் தேவிய ராகி யின்புறவும் 

திங்களேர் தருதன் றொங்கல்வெண் குடைக்கீழ் 

நிலமகள் நிலவ மலர்மகட் புணந்து 

செங்கோ லோச்சிக் கருங்கலி கடிந்தும் 

திருமாது புவியெனும் பெருமாதர் 

இவர்தம் மாதேவியர் களாகவும். 

திருமகள் விளங்க விரூகில் மடந்தையை 

ஒருகுடை நிழற்கீழ் இனிதுறப் புணர்ந்தும் 

வீரமே துணையாக தியாகமே அணியாக 

செங்கோல் ஓச்சிக் குங்கலி கடிந்தும் 

திங்களோர் மலர்ந்து வெண்குடை மண்டில 
மன்னுயிர் தோறு மின்னருள் சுரந்தும் 

புகழ்சூழ்ந்த புணரி யகழ்சூழ்ந்த புவியிற் 
பொன்னேமி யளவுந் தன்னேமி நடப்பவும் 

பூசலை மிடைந்து பொன்மாலை திகழப் 

பாமாலை மலிந்த பருமணி திரள் புயத்து 

இருநில மடந்தையொடு ஜயமக எிருப்பவும் 

பூமன்னு பதுமம் பூத்தவே முலகுந் 

தாமுன்செய் தவத்தால் பருதிவழித் தோன்றி 

கெடுமா லிவணனெனச் சுடர்முடி சூடியும் 

பூடிருவிய திருமாதும் புவிமாதும் செயமாதும் 

நாமருவிய கலைமாதும் புகழ்மாதுல் நயந்து புல்க 

கடல்சூழ்ந்த பார்மாதரும் பூமாதரும் கலைமாதரும் 

அடல்சூழ்ந்த போர்மாதரும் சீர்மாதரும் அமர்ந்து வாழ 

பூமருவிய திசைமுகத்தோன் படைத்த பெரும்புவி விளங்கத் 

தேமரூவிய பதம்துளவத் திருநெடுமால் இவனென்ன 

புயல்வாய்த்து மண்வளரப் புலியாணையுஞ் சக்கரமும் 

செயல்வாய்த்த மனுநுதலும் செங்கோலும் திசை௩டப்பவும் 

சீர்மன்னி இருநான்கு திசைவிளங்கு திருமடக்தையும் 

போர்மன்னு சயமடந்தையும் புவிமடந்தையும் மணம்புணர



ஆதியுகமா மென்னச் சோதிமுடி புனைந்தருளி 

அறுசமயமும் ஐம்பூதமும் நெறியில் நின்றுபாரிப்ப 

தாயில்லோர்க்குத் தாயாகியும் தந்தையில்லோர்க்குத் தந்தையாகியும் 
மைந்தரில்லோர்க்கு மைந்தராகியும் மன்னுயிர்கட்கு இன்உயிராகியும் 

கொற்றவையம் திருவும்வாழக் கொடுங்கலிகெட குளிர்வெண்குடைக் 

கற்பகாலம் படிகவிப்பக் கதிரவன் Going Gg 

அருமறைகள் நெறிவாழ அருந்தமிழோர் கிளைவாழப் 

பொருவில் மனுநெறிவாழப் பொன்மகுடம் கவித்த௫ளி 

அறம் வளர்த்து அறநெறியிற் ஆட்சிசெய்த 

“கோவி ராசகேசரி கோப் பரகேசரி பன்மர்கள் 

அருளுடைச்சோழ மாமன்னர்கள் நமக் களித்த 

பழம் பொருளைக் காத்திடுவோம் - 
தமிழ்ப் பண்பைக் காட்டிடுவோம். 

முதல் இராசராசனிலிருந்து, அருளுடைச் சோழமண்டலத்தை அரசாட்சி 

செய்த சோழப் பேரரசர்களின் மெய்க்கீர்த்திகளின் முதல். சில வரிகளும், பின்னும் 

சில வரிகளும் சேர்க்கப்பட்டு இம்மெய்க்கீர்த்தி மாலை அமைக்கப்பட்டது 

இம்மெய்க்கீர்த்தி மாலையின் அடியில் காட்சியளிப்பது, முதல் இராசேந்திர 
சோழனின் திருவாலங்காட்டுச் செெப்ே பட்டின்... இலச்சினை ஆகும். இவ் 

விலச்சினையின் காலம் கி. பி. 1017 ஆகும். இலச்சினையின் கைப்படம் தந்து 

உதவிய மத்திய அரசு தொல்பொருள் இலாகாவினருக்கு (மைசூர்) என் நன்றி. 

11. சேதுராமன் 

